
A Block

oia teéra, ko te Tari Maori (Maori Department), ko Timoti Karetu te tumuaki, ko tona kahui kawe

K i nga mahi ko te momo he wa tona he piikenga, he ahonuku, he ahorangi, he takuta, he tohunga;

he wa and he papa, he whaea, he matua kéke, he whaea kéke; he wa and he haututi, he hangarau,

he whakatoi, he hoa tonu. Ko te tohu ke ia e whakaatuhia nei, ko te matau o t€nei hanga ki te hapai i te
momo taera e hua ai te pai ki te akonga, ki te mahi, ki te hapori.

Koia hoki te momo e whakamatauhia ana e te ao Pakeha; te mohio kg, te tirohanga k&, te pohehg, te
ture, te kawa me nga tini aha k&. Koia tonu te momo e whakamatauhia ana e te a0 Maori; 6na manako,
Ona wawata, Oona taumahatanga, ona piki, ona heke. Ko te wa hui ki nga kaimahi i Te Tari Maori he
whakamoemoe i nga utanga a te whare wananga me a te iwi kia whakapotaehia he akonga, me te mea,
kia puta tonu hei tamahine, hei tahae, hei iramutu, hei mokopuna e “toa ai ratou hei iti kotahi harakoa
mo te iwi”!. Katahi na te whiu ko téna, he taumahatanga kaore e péra rawa te wahatanga e nga kaimahi
Pakeha i roto i nga kura wananga pénei. Heoi and, ko ia téra nga wheako o te wa, ahakoa nd nakua
rawa nei 1 marama ai taua here ki aua kaimahi, ka mahara iho au ki taua wa, ka mtharo tonu 1 te kaha o
¢ra pukenga’® ki te whakatutuki i te wahi ki a ratou. I t€nei punua hokinga mahara, ka aro ki enei matua
marau e rua, ara, ko te kawea o nga mahi e taea ai e te Maori, akonga mai, pukenga mai, kaupapa mai, i
te ao whare wananga Pakeha, ka tahi; ka rua, ka aro ki &tahi o nga ahuatanga e honohono ana ki te iwi.

Te Ahurutanga

86 te tau, Pépuere te marama, ¢ wha rau neke atu ranei matou nga akonga hou e kopa ana te noho i te
akoranga MAN101. Tokotoru nei matou nga tane Maori kua tutaki i te wiki whakataunga i nga akonga
hou ki te ranga tuarima pea o nga rarangi tiiru. He hanga wehi nei, i te mea, ahakoa huri ki hea ko matou
me t&tahi tokorua atu and anake nga kanohi Maori. Katahi na te tauhou o ténei rongo, inahoki, mai i te
tipuranga mai, heoi and te hapori he hapori Maori, engari ténei. He aha ra matou i mdowai ai? He aha k&
ia ta matou i rapu ai?

Ko te kaumarutanga o te tangata Maori, inahoki, he tangata Maori, he ahuatanga Maori, he tangata
whenuatanga and t€na. Tenei na, he noho manene i te ao matauranga Pakeha he noho matara i te whanau.
Katahi nei te wehi. Koia noa nei tétahi ahuatanga e papa haere ana ki te tini o te akonga Maori. Hua
noa ka ara te whakaaro kia whakaritea he wahi e pai ai te whakakotahi a te akonga Maori i a ia and. He
wahi noho, he wahi kaputi, he wahi whakamahana kai, he wahi noho ki te korero tahi, he wahi e paku
whai wahi and ai te tino rangatairatanga me te mana motuhake i t€tahi wahi Pakeha, Pakeha nei. Kawea
ana te tono e Te Ropii Akonga Maori me Te Tari Maori kia whai wahi pénei, nawai ra, ka whakaaehia
he pito whenua ki te taha rawhiti o A Block (ko te whare roa t€nei e toru ona apaapa i nohia ai e Te Tari
Maori, Te Pokapii Rangahau Maori me nga kura ako mai i tawhiti). Ka whakatiihia te whare, he punua
wharepuni te rite, ka tapa ko Te Ahurutanga, ana, whakaataatahia mai ana ma roto i te ingoa tana mahi,
ona manako, tona kawa.

E wha nga matua wehenga o te whare nei, he wahi ako, he wahi kai, he tari, he wahi rorohiko hoki. Ka
tt ana he hui akonga Maori, ka kawea mai ki t€nei o nga whare. Katoa hoki nga akoranga ki te wahi ako,
he kaupapa Maori — katahi rawa ke penei t€tahi rima ako, ara, he motuhake Maori. Na ténei ahuatanga

motuhake nei hoki i Maori k& ake ai, ina, i taea te whakaptimau te wairua Maori ki ona pakitara i runga
i te whakaaro, ‘kaore nei pea e tamate nga wananga kaupapa Maori i te kawenga o te akoranga Pakeha
ki roto i te wahi ako nei’. Tera he ahuatanga i te ngakau me te hinengaro Maori e whakapae ana ka
haukotia te wairua Maori o t€tahi wahi e te kuhutanga o te akomanga ehara kau nei i te Maori. Téra
hoki te whakapono ki te Maori te kaupapa, ka whakairia te wairua o aua kaupapa ki nga pakitara o te
whare, me te aha, ko hanga mai he tuakiri Maori ki taua wahi ra. Te huanga mai o Te Ahurutanga, ka
whakathia (ahakoa a-hinengarotia noa iho nei pea) taua whakapono. Tae rawa ki te wa i tonoa te whare
e tari k&, ko te tohe a te Maori, ka momotu nga whiringa Maori, téna ka kuhu mai he akoranga tauhou.
Mai i taua wa ra, Maori ana te whare kia ahei tonu ai tana ‘ahurutanga’. E tika ana hoki kia mau tonu i
te wairua o te whare te wairua Maori tonu o te tikanga ‘ahuru’. Kia taiao Maori, kia horopaki Maori, kia
here Maori, kia kawa Maori ki te wahi e taca ana e ia i t€tahi wahi he wananga Pakeha e karapoti nei i
ténei ahurutanga.

Hua noa, rangona ana te tiro makutu mai a Pakeha ki te whiwhi o te Maori. ‘E ki, e ki, me whiwhi koe,
e te Maori.” Ki te whakamaoritia ténei titiro, ténei waiaro ranei a te Pakeha he wero, he whakawhiu
kei roto e mea ana he nui ake te awhina i te Maori, ara, kua kore e marire nga mahi tautoko a te whare
wananga i te katoa o nga akonga, Maori mai, aha mai. Kua pau noa atu te 20 tau, anei tatou kei te tau
2015, kei te rongo tonu nga akonga Maori i te tiro makutu mai ki a ratou e whiwhi ai ma roto i te momo
péna i nga karahipi Maori.’> He pehitanga ano téra e kore ai e haneanea katoa te mahi a te akonga Maori i
te whare wananga Pakeha. Ahakoa téra, ka mau tonu nga kaiarahi i Te Tari Maori 1 aua tau ki te tikanga
kia whai papawhenua e Maori ai a Maori. I runga hoki i te wairua Maori kaore e kore, ka ekea au e
te korero a te hunga panui i t€nei tuhinga aku i te rite tonu o ténei whakakiiene ki nga mahi pchi a te
Pakeha, kati, tukua mai, na te mea, ko te matua aronga o t€nei he whakanui k€ i te wahi ki te Tari Maori
o Waikato i taua wa, otira, ki te Whare Wananga o Waikato i tana pupuri i taua whare, ahakoa te matua
hurihanga mai o taua whare hei wahi tautoko i nga akonga i nga tau ki muri mai.

Ehara i te mea i ahuru ai Te Ahurutanga ki te katoa i nga wa katoa. Téra tétahi tau ka pupii ake nga
whakah@ a te hunga akonga ki nga kawenga a Te Whare Wananga o Waikato, na whai ano, ka whakanohia
e ratou Te Ahurutanga hei wahi porotehi i te kaupapa whare wananga nei. Whakaritea ana e ratou he
papa moe, ka noho ki te wahi ako hei ‘wharepuni’ mo ratou, ina hoki, he wahi moe, he wahi whakataka
kai, he wharepaku, a, he wahi uwhiuwhi ki ko atu. Nohia ana e ratou Te Ahurutanga hei ahuru i a ratou,
me te mea, i taea t€ra. Ko te wahi i raru ai, na te whakanoho a te hunga akonga nei i a ratou ki reira,
ao mai, po mai, kaore €tahi o nga akonga i rata ki te kuhu i taua whare i noho ahuru ai mo ratou i nga
marama me nga tau kua huri. And nei, ko ratou k& ténei he manene i roto i te whare, ka mutu, ka ahua
rikarika tawhitawhi nei, ka mutumutu ranei te haerere mai o nga akonga Maori whanui ki te whare nei
hei wahi ahuru mo ratou. Ahakoa te mihi a Te Tari Maori i te pakari o te hunga nei ki te tohe i te kaupapa,
ka noho tonu te awangawanga i a ratou mo te wairua mataku kua tau ki runga i nga akonga mo te ahuru
me te haumaru-a-hinengaro, a-ngakau hoki, me te kore e haneanea o te kuhu i te whare ra. Hei ahakoa,
e til tonu ana a Te Ahurutanga, e mahi tonu ana i ana mahi, inahoki, ki ta Herearoha Skipper:*

Te Ahurutanga has been one of the highlights for our office this year because it provides a
central hub and natural gathering place for many of our staff, students, and the community that
reflects the core values of our office and our distinctiveness in being Maori.

Ka mihi 1 téna.

Waiho ana te kaupapa manaaki i te hunga akonga, kaimahi hoki i te papawhenua tonu o te whare
wananga, ka huri kg te titiro ki ana kawenga ki tua o nga taunaha o Waikato ake.

He whitau taura tangata

Kia tikina noahia mai &nei ahuatanga e rua hei whakatauira i ngd honohononga a Te Tari Maori ki nga

iwi; ko te whakapotaetanga o nga akonga tohu kairangi ki nga marae tétahi, ko nga haerenga a-tari tetahi.

He whakapdtaetanga marae

Inahoki ki ta Te Whare Wananga, ko te tohu kairangi te toi o te whai matauranga a-whare wananga
Pakeha nei, ka whakaritea he haerenga e Te Tari Maori hei kawe i te matua whakapotaetanga ki te marae
ake o te akonga. Ki toku nei mohio, na Waikato i para te huarahi ki nga whakawhiwhinga tohu kairangi
ki runga marae. Ahakoa ko te tohu takutatanga ténei e whakanuia ai te akonga, he tohu whakanui hoki
tenei i te iwi nana i tautoko te akonga i nga tau e hia nei kia eke ki ténei taumata. Ko te marae ia te matua
wahi inahoki, i taua wa, ina korero, whakaaro marae, katoa atu te hunga o reira, he uri ki te akonga.
Whakanuia ana te marae, otira, nga tini kua huri wairua hoki, e whai panga ana ki taua marae. He wa e
whakahtht ai te hapti me ona whanau i te whakaekenga o to ratou marae e Te Whare Wananga me ona
pukenga. Ka mihi i téna.

Whakahtht ana hoki ratou i te whai wahi ki te manaaki i aua tangata, otira, he whakautu i te tiakitanga a
nga kaiako whare wananga i to ratou tangata “kia toa ra [ia] hei iti kotahi harakoa mo te iwi” (Temara,
1992). He wa and ténei i whai wahi ai te whare wananga ki te whakanui a-kupu tonu nei i te akonga ki
mua i te aroaro o tona iwi. T&éra and te whakapdtaetanga whare wananga ka tii tonu i roto i Founders
Theatre, i Kirikiriroa, he torutoru noa nga tikiti e riro mai ana i ia akonga hei toha ki te whanau, ki
ana hoa ranei, na reira, ko t€tahi and tohu i te whakapotaetanga ki runga marae, ko te whakamama i
te wahi ki te iwi kia kite a-kanohi atu ratou i te whakanuitanga o te akonga e te whare wananga. Ko te
whakaaro pea ia, he mama ake te haere a te tokoiti ki te marae, t€na i te haere a te tokomaha o te iwi
ki te whare wananga, me te mohio hoki, kaore te katoa e whai wahi ki roto i te whare e matua tu ai te
whakapotaetanga. Ka mihi i téna.

Me kaua nei hoki pea e mahue i a au te whakapae, ehara kau nei i te mea kei te akonga, te whanau,
te hapi, te iwi anake ranei te hua pai o t€nei- he whare wananga te whare wananga, ma te aha ra i te
whakatairanga and i tona whare wananga mai kore e tdia mai ai he akonga and hei whaiwhai ake i
nga takahanga matauranga a to ratou tangata e whakatakutahia nei i ténei wa. Ae, he hua ki te whare
wananga o te mahi pénei, heoi, ko te whakaaro nui k& ia ki a au, ko te whakanui ke i te akonga me tona
iwi. Ina whakatauritea ana te tokohia o te hunga Pakeha ki 0 te Maori e whaiwhai ake ana i nga taumata
tohu kairangi, tohu paetahi ranei, he wa téna he tokoiti noa iho nei a Maori. Na reira, ma te mahi pénei
hoki e purata ai te hiahia o tetahi kia whai i te tohu whare wananga, katahi, ma te kite a-kanohi a tetahi
i tana uri e whakawhiwhia nei ka Maori ake te whakapono ka taea e ia. He whakahihiri i te whakapono
kia hua ai te pito mata. Ka mihi i téna.

He haerenga

Ko tetahi kaupapa parekareka ki nga akonga me nga pukenga o Te Tari Maori ko ana kaupapa haereere i
nga ra whakata o te marama o Akuhata; ko te Tai Tokerau téna, ko te Tai Rawhiti téna, ko Taranaki téna,
ko Te Arawa téna . Whakatauhia ana e Te Tari Maori ko hea te rohe, ka whakamdohiotia nga akonga i
te timatanga o te tau e pai ai ta ratou whakariterite ohu, ptnono piitea ranei, hei utu i te wahi ki téna, ki
tena. Hua noa, he hononga to (t)etahi o nga akonga i Te Tari Maori ki taua takiwa e haere ai ratou, ana,
he ara and e kite ai i te whenua o taua hunga ra hei whakahihitanga mona. He ara and hei whakanui i
aua iwi. He huarahi and te€na e rongo ai nga akonga me nga piikenga i nga korero whakamtharo, papouri
ranei, o aua iwi me aua takiwa. Mutu kaua ana nga haereere nei, kua nui atu and te whakawhanaunga
me te whakahoahoa a nga akonga i a ratou ano, ka tahi. Kua kaha hoki te whakawhanaunga me te
whakahoahoa i te akonga me te pukenga. Ka mihi i téna.

Hei nga haerenga nei hoki kua whakatairanga te iwi i a ia, kua whakatairanga hoki Te Tari Maori i
nga kaupapa e whakaakohia ana e ia. Ka whai wahi te akohia o nga tikanga-a-iwi e nga akonga o Te
Tari Maori, hei aha ra, hei mohiotanga mo ratou, hei whakatauriterite hoki i nga tikanga o iwi k&, hei
whakatinana hoki i nga akoranga kua hua mai i nga kura o Te Tari Maori. Ma te aha ra hoki i te ti a nga

akonga me nga pukenga o Te Tari ki te whakangahau i nga kaimanaaki i a ratou mai i aua iwi ra. Ka
mihi i téna.

“me hoki mai ki te tino tGiapapa o te mahi, ko te reo koi wareware i a tatou. . ..” (Karetu 2010)

‘Nau mai ki te Kapa haka o Te Whare Wananga o Waikato. Ko te reo Maori te kaupapa. Ki te kore koe
e mohio ki te reo Maori, t€na haere ki te taha o tétahi e mohio ana ....” He ahua pé&na nga kupu a Timoti
Karetu ki te hunga i tae atu ki te whai i nga mahi a Rehia, otira, i te parakatihi tuatahi a Te Kapa Haka o
Te Whare Wananga o Waikato mo te tau. Ehara i te mea kaore rawa a koroua i aroha ki te hunga reo kore
nei, heoi, he nui k& ake tana aroha kia piki k& te ora o te reo Maori, na, ko Te Kapa tetahi ano huarahi
i whaia e Timoti kia péna. Katoa ana akoako, kei te reo Maori; tohutohu mai, mihi mai, kohete mai,
whakapaha mai, riri mai, whakataké mai, whakangahau mai, wero mai, akiaki mai. Ara a mataku ma
ka kore ra e hoki mai, ara hoki a kore mohio té aro i ana whakatake ka hokihoki mai. Ko te mea k& ia,
poua ana e Ttmoti te reo Maori hei tiapapa mo te mahi kapa, inahoki, kua kore e kapa haka mena he reo
Pakeha, he reo ke ranei te kaikawe. Ka mihi i téna.

Ko ta te whiua o te reo 1 nga mahi a te kapa he tautoko and hoki i te ako kupu Maori, i te ako takotoranga
Maori, i te ako matauranga Maori, otira, he whakat hoki i nga akoranga a Te Tari Maori; reo mai, tikanga
mai. | te mea, ko te tauira tito a Timoti kia matua eke te kounga o te reo, ka riro hoki ma ana titonga e
akohia ana e te kapa e whakatauira te takoto mai o te reo. Ka maumahara tonu ahau ki tetahi o aku hoa
akonga nei, me tana, he tuhi noa i tétahi o nga titonga a Ttmoti hei tuhinga roa mana i te whakamatautau,
me te mihi hoki a te kaiako i a ia i te pai o tana tuhinga roa ra. Na reira, he aha hoki te he o te whiwhi
A+, haunga te kore e whaki i te take ehara nau ake nga kupu me nga whakaaro whakaraupapahia i roto
i te titonga. Me tupato taku mihi i t€na.

I aku tau i te taha o te kapa i ana tini titanga i nga whakataetae a-motu o ATMPAF (Aotearoa Traditional
Maori Performing Arts Festival) e mohiotia nuitia nei i €nei ra ko Te Matatini, whakahiht ana hoki ahau
i te mohio ko ténei tetahi o nga kapa haka tokoiti i ata mohio ki a ratou i waiata ai, i haka ai, 1 poi ai, i
aha ai, na te mea, koina hoki tétahi aronga a Ttmoti. He whainga pea ana kia mutu kau nei te “hamama
kau’ te waha, ina he ako-a-kaka noa iho te mahi. Kaore e kore, kua rerekg noa atu i €nei rangi, i te mea,
ki taku mohio he ahua rahi tonu nga kaihaka kei t€na kapa e mohio ana ki te reo Maori. Me mihi téna.

Te Pua Wananga

Katira, ahakoa ko Te Tari Maori ténei kua whakahuahuatia e au, nd nga tau i muri mai ka ata whakakurahia
Te Tari Maori hei Wahanga Motuhake i te tau 1996, ka tapa ki te ingoa Te Pua Wananga ki te Ao. He wa
tena 1 whakawhanuihia atu mai i tetahi tari he kaupapa Maori te tahuhu kia tii hei Kura e aro ana ki Te
Iwi Maori me nga kaupapa o te hunga o Te Moana Nui a Kiwa. He mea kapo te aronga ki te ao whanui
ma roto i te ingoa tonu o te kura, Te Pua Wananga ki te Ao, ina, kia puawhehia te kakara o ana mahi
ma nga hau tini ki nga tai maha o te ao. Me mihi téna.

Kupu apiti

!He kianga na Ngai Tthoe.

2 Kaiako whare wananga.

3 Tirohia ta Wharerau, 2014, tuhinga whakapae BA(Hons), Te Whare Wananga o Otago.

“ http://aparchitects.co.nz/Projects/TeAhurutanga, UniversityofWaikato.aspx Accessed 18 Maehe 2015.

